
................................................
सामान्य निर्देश –
· प्रश्न पत्र चार खण्डों में विभाजित है |
· प्रश्न के अधिमान उनके समक्ष अंकित हैं|
· निर्देशानुसार उत्तर लिखें|
· प्रश्न पत्र को पढ़ने के लिए 15 मिनट का अतिरिक्त समय दिया जाएगा।
· प्रत्येक खण्ड का उत्तर देना अनिवार्य है|
.....................................................................................................
[खण्ड-क, अपठित बोध ]
प्रश्न-1. निम्नलिखित अपठित गद्यांश को पढ़कर पूछे गए प्रश्नों के सही विकल्पों का चयन कीजिए-                                                                                                                                                  1*5=5
भारतीय लोकतंत्र और कविता के संबंध पर विचार करते समय आजादी के बाद की सबसे अहम कुछ घटनाएँ याद आती है। इनमें-से पहली है, तेलंगाना किसान आंदोलन का हिंसक दमन, जो नेहरू के शासन-काल में किया गया। इसके बाद नक्सलबाड़ी से उपजे सशस्त्र किसान विद्रोह के प्रति बड़े पैमाने पर सरकार का अभूतपूर्व अत्याचार। फिर 1975 में इंदिरा गांधी द्वारा इमरजेंसी का लागू किया जाना। 1984 में भोपाल गैस ट्रेजेडी। 1992 में बाबरी मस्जिद ध्वंस, जिसकी चरम परिणति 2002 में गुजरात के सांप्रदायिक कत्लेआम में हुई। बिलकुल आज के दौर की विडंबना सबसे सघन रूप में देखनी हो, तो पिछले पंद्रह-बीस वर्षों में देश के विभिन्न हिस्सों में भूख, गरीबी और ऋण-ग्रस्तता से मजबूर होकर तकरीबन ढाई लाख किसानों की आत्महत्याओं की हकीकत में इसे देख सकते हैं।
(अ)  किसान आन्दोलन कहाँ हुआ ?
    (क) आंध्रप्रदेश                       (ख) तेलंगाना 
    (ग) दमन                             (घ) नक्सलबाड़ी 
(आ)  इन्दिरा गाँधी जी द्वारा इमरजेंसी कब लागू की गई ?
    (क)  1800 ई.                       (ख) 1992 ई.
    (ग)  1975 ई.                       (घ) 2002 ई.

  (इ) भोपाल गैस त्रासदी कब हुई ?
    (क) 1990 ई.                         (ख) 1983 ई.
    (ग) 1984 ई.                         (घ) 1985 ई.
(ई)  बाबरी मस्जिद कब गिराई गई ?
    (क)  1984 ई.                       (ख) 1900 ई.
    (ग)  1909 ई.                       (घ) 1992 ई.
(उ)  गुजरात का कत्लेआम किसका परिणाम था ?
    (क)  अधिक जनसंख्या का              (ख) बेरोजगारी का 
    (ग)  बाबरी मस्जिद का                 (घ) इनमें से कोई नहीं  
प्रश्न-2. निम्नलिखित अपठित काव्यांश को पढ़कर पूछे गए प्रश्नों के दीजिए –                 2+2+1=5

चोर है, डाकू है, झूठा-मक्कार है
कातिल है, छलिया है, लुच्चा-लबार है
जैसे भी टिकट मिला
जहाँ भी टिकट मिला
शासन के घोड़े पर वो ही सवार है
उसी की जनवरी छब्बीस
उसी का पंद्रह अगस्त है
बाकी सब दुखी हैं, बाकी सब पस्त हैं |
(क) कवि यहाँ भारतीय राजनीति का कौन सा चित्र उजागर करना चाहता है?
(ख) आमजन के दुखी होने का क्या तात्पर्य है?
(ग) कवि यहाँ किसकी बात कर रहा है?
[खण्ड-ख,व्याकरण ]

प्रश्न-3. दिए गए शब्दों में उपसर्ग छांटकर लिखिए – 	4
(क) अनंत (ख) होनहार (ग) विकार (घ) सुयोग्य 
प्रश्न-4. दिए गए शब्दों में प्रत्यय छांटकर लिखिए – 	4
(क) कुमारी (ख) लिखाई (ग) लेनदार (घ) दुर्दमनीय 
प्रश्न-5. दिए गए शब्दों का सामासिक विग्रह कीजिए – 	2
(क) चरम-परम
(ख) दिन-रात
प्रश्न-6. दिए गए शब्दों में से किसी एक शब्द के दो अलग-अलग अर्थ लिखिए – 2
(क) जल-जल (ख) वश-बस 
प्रश्न-7. यमक अलंकार की परिभाषा उदाहरण सहित लिखिए- 	2
प्रश्न-8. दिए गए शब्दों के दो-दो सामानार्थी शब्द लिखिए –  	2
(क) घोड़ा (ख) हाथी 
प्रश्न-9. विशेषण और विशेष्य छाँटकर लिखिए – 		4
(क) अनुभवी लड़का (ख) दो लीटर पानी (ग) यह आदमी (घ) पाँच वृक्ष
[खण्ड-ग, पाठ्यपुस्तक-वसंत ]
प्रश्न-10. निम्नलिखित पठित गद्यांश को पढ़कर पूछे गए प्रश्नों के सही उत्तर दीजिए -  2+2+1=5
पिछली शताब्दी  में पत्र लेखन ने एक कला का रूप ले लिया। डाक व्यवस्था के सुधार के साथ पत्रों को सही दिशा देने के लिए विशेष प्रयास किए गए। पत्र संस्कृति विकसित करने के लिए स्कूली पाठ्यक्रमों में पत्र लेखन का विषय भी शामिल किया गया। भारत ही नहीं दुनिया के कई देशों में ये प्रयास चले और विश्व डाक संघ ने अपनी ओर से भी काफी प्रयास किए। विश्व डाक संघ की ओर से 16 वर्ष से कम आयु वर्ग के बच्चों के लिए पत्र लेखन प्रतियोगिताएं आयोजित करने का सिलसिला सन 1972 से शुरू किया गया| यह सही है कि खासतौर पर बड़े शहरों और महानगरों में संचार साधनों के तेज विकास तथा अन्य कारणों से पत्रों की आवाजाही प्रभावित हुई है पर देहाती दुनिया आज भी चिट्ठियों से ही चल रही है। फैक्स, ई-मेल, टेलीफोन तथा मोबाइल में चिट्ठियों की तेजी को रोका है पर व्यापारिक डाक की संख्या लगातार बढ़ रही है।

(क) विश्व डाक संघ ने पत्र लेखन संस्कृति के विकास में किस प्रकार की भूमिका निभाई?
(ख) पत्र संस्कृति को विकसित करने के लिए क्या प्रयास किए गए?
(ग) पत्र लेखन प्रतियोगिताओं के आयोजन का सिलसिला कब प्रारंभ हुआ?

प्रश्न-11.  दिए गए प्रश्नों में से किन्ही पाँच प्रश्नों के उत्तर दीजिए –                           2*5=10
(क) वस्तु विनिमय क्या है? विनिमय की प्रचलित पद्धति क्या है?
(ख) लेखक हर पेड़ को अपना दुश्मन क्यों समझ रहा था? (बस की यात्रा पाठ के आधार पर 
    लिखिए)
(ग) क्या चिट्ठियों की जगह कभी फैक्स, ई-मेल, टेलीफोन तथा मोबाइल ले सकते हैं? (चिट्ठियों की अनूठी दुनिया पाठ के आधार पर लिखिए)
(घ) दोषों का पर्दाफ़ाश करना कब बुरा रूप ले सकता है? (क्या निराश हुआ जाए पाठ के 
   आधार पर लिखिए)
(ङ) बदलू के मन में ऐसी कौन सी व्यथा थी जो लेखक से छिपी न रह सकी?
(च) लेखक ने कंपनी के हिस्सेदार की तरफ पहली बार श्रद्धा भाव से क्यों देखा? (बस की यात्रा पाठ के आधार पर लिखिए)
(छ) पत्र धरोहर हो सकते हैं लेकिन एस एम एस  क्यों नहीं तर्क सहित अपना विचार लिखिए|(चिट्ठियों की अनूठी दुनिया पाठ के आधार पर लिखिए )
प्रश्न-12. निम्नलिखित पठित पद्यांश को पढकर पूछे गए प्रश्नों के सही उत्तर दीजिए -  2+2+1=5
 हम दीवानों की क्या हस्ती
 है आज यहां कल वहां चले
 मस्ती का आलम साथ चला
 हम धूल उड़ाते जहां चले ||

 आए बनकर उल्लास अभी
 आंसू बनकर बह चले अभी
 सब कहते ही रह गए अरे!
 तुम कैसे आए कहां चले  ||
(क) कविता में किस दीवानगी की बात की गई है?
(ख) कवि ने अपने आने को उल्लास भरा क्यों माना है? 
(ग) कवि और कविता का नाम लिखिए।
प्रश्न-13.  दिए गए प्रश्नों में से किन्ही पाँच प्रश्नों के उत्तर दीजिए –                           2*5=10
(क) कवि पुष्पों की तंद्रा आलस्य को दूर हटाने के लिए क्या करना चाहता है? (ध्वनि कविता के आधार पर लिखिए)
(ख) कवि ने पक्षी और बादल को भगवान के डाकिए क्यों बताया है?
(ग) ‘तलवार का महत्व होता है म्यान का नहीं।’-उक्त उदाहरण से कवि क्या कहना चाहते हैं?
(घ) फूलों को अनंत तक विकसित करने के लिए कवि कौन कौन सा प्रयास करता है?
(ङ) दीवानों की हस्ती कविता में ऐसी कौन सी बात है जो आपको सबसे अच्छी लगी ? अपना 
   विचार लिखें।
(च) पक्षी और बादल द्वारा लाई गई चिट्ठियों को कौन-कौन पढ़ पाते हैं?
(छ) कबीर घास की निंदा करने से क्यों मना करते हैं?
प्रश्न-14.  दिए गए प्रश्नों में से किन्ही पाँच प्रश्नों के उत्तर दीजिए –                           1*5=5

(क) नेहरु जी को चांद किस बात की याद दिलाता है?
(ख) मोहनजोदड़ो का समय कितना पुराना था?
(ग) गौतम बुद्ध ने अपना पहला उपदेश कहां दिया?
(घ) सिंधु घाटी सभ्यता कहां तक फैली थी?
(ङ) भारत के प्राचीन महाकाव्य कौन-कौन से हैं?
(च) हमारे देश का नाम इण्डिया और हिंदुस्तान कैसे पड़ा? 

 [खण्ड-घ, रचना और अभिव्यक्ति]

प्रश्न-15.  दिए गए विषयों में से किसी एक विषय पर 150 शब्दों में निबंध लिखिए -   10
(क) असफलता ही सफलता की सीढ़ी है 
(ख) मेरा देश मेरी शान
(ग) विज्ञान का दुरूपयोग
(घ) पर्यावरण संतुलन सोच एवं उपाय
प्रश्न-16.  निर्देशानुसार उत्तर दीजिए -                                       5
(क) अपने मोहल्ले में अनावश्यक गतिविधियों को देखते हुए नजदीकी पुलिस स्टेशन के पुलिस अधिकारी को एक पत्र लिखिए।
अथवा
(ख) अपने विद्यालय के वार्षिकोत्सव की सूचना छापने हेतु दैनिक पूर्वोदय पत्र के संपादक को  एक पत्र  लिखिए।

*********समाप्त***********
1

